
Sillimmasiisarfimmik, assigisaannillu aningaasaategarfimmik, kalaallinik
tamakkiisumik amerlanerussutegartunilluunniit pigineqartussamik pilersitsinissamut
periarfissanik misussuisogarnissaanut, Kalaallit Nunaata iluani
aningaasaliinerulernissaq siunertaralugu, Naalakkersuisut peqqunegarnissaannut
Inatsisartut aalajangiiffigisassaattut siunnersuut. Misissuineq Inatsisartunut ukioq 2025
aallartinnerani agguaanneqassaaq pillugu ogaluuserisassaq 101-imut akissutitut
allakkiag.

(Inatsisartuni ilaasortaq Jens Napaattooq, Naleraq)

Akissuteqaat

Aappassaaneerinninneq

Matumani siunnersuutip siullermeernegarnerani pitsaasumik ogallinneq Naalakkersuisut
sinnerlugit qujassutigaara.

Pitsaasumik ogallinneq nunatsinni sillimmasiisarnermik ingerlatsinermik
paasissutissiivinnermik pilersitseqataavoqg. Sillimmasiisarfiit maani Kalaallit Nunaanni
sillimmasiisunut sillimmasiinernut akiliisarnerat, taamaalillunilu sillimmasiisarfik
aningaasanik nunatsinnit aniatitsinerinnarmik isumaginnittannginnerisa erseqgissarneqgarnera,
Naalakkersuisut immikkut pingaartutut paasivaat.

Taakku saniatigut 2030-mit imminut sillimmasersinnaalernissamik Naalakkersuisut
periusissiaata paasissutissiissutigisinnaagakku aamma nuannaarutigaara.

Naalakkersuisut sinnerlugit aalajangiiffigisassatut siunnersuutip itigartitsissutiginegarnissaa
inassutigaara.

